
Gomati Mahima

ગોમતીમહિમા

માતર્ગોમતિ ! તાવકીનપયસાં પૂરેષુ મજ્જન્તિ યે
તેઽન્તે દિવ્યવિભૂતિસૂતિસુભગસ્વર્લોકસીમાન્તરે ।

વાતાન્દોલિતસિદ્ધસિન્ધુલહરીસમ્પર્કસાન્દ્રીભવન્
મન્દારદ્રુમપુષ્પગન્ધમધુરં પ્રાસાદમધ્યાસતે॥ ૧॥

આસ્તાં કાલકરાલકલ્મષભયાદ્ ભીતેવ કાશર્ય ગતા
મધ્યેપાત્રમુદૂઢસૈકતભરાકીર્ણાઽવશીર્ણામૃતા ।

ગઙ્ગા  વા યમુના નિતાન્તવિષમાં કાષ્ઠાં સમાલમ્ભિતા-
માતસ્ત્વં તુ સમાકૃતિઃ  ખલુ યથાપૂર્વં વરીવર્તસે॥ ૨॥

યા વ્યાલોલતરઙ્ગબાહુ  વિકસન્મુગ્ધાર વિન્દેક્ષણં
ભૌ જઙ્ગીં   ગતિમાતનોતિ પરિતઃ સાધ્વી પરા રાજતે ।

પીયૂષાદપિ માધુરીમધિકયન્ત્યારાદુદારાશયા
સાઽસ્મત્પાતકસાતનાય ભવતાત્સ્રોતસ્વતી ગોમતી॥ ૩॥

કુમ્ભાકારમુરીકરોષિ કુહચિત્ક્વાપ્યર્ધચાન્દ્રાકૃતિં 
ધત્સે ભૂતલમાનયષ્ટિઘટનામાલમ્બસે કુત્રચિત્ ।

અન્તઃ ક્વાપિ તડાગવર્તનતયા સિદ્ધાશ્રમં સૂયસે
માતર્ગોમતિ ! યાત ભઙ્ગિવિધયા  નાનાકૃતિર્જાયસે ॥ ૪॥

રોધોભઙ્ગિનિવેશનેન  કુહચિદ્વાપીયસે પીયસે
ક્વાપ્યુત્તાલતટાધરામ્બુકલયા કૂપાયસે પૂયસે ।

માતસ્તીર સમત્વતઃ ક્વાચિદપાં ગતાર્યસે ત્રાયસે
કુત્રાપિ પ્રતનુસ્પદેન સરિતો નાલીયસે ગીયસે॥ ૫॥

તાનાસન્નતરાનપિ ક્ષિતિરુહો યાઃ પાતયન્તિ ક્ષણા-
ત્તાસ્વર્થો ઘુણકીર્ણવર્ણઘટનન્યાયેન સઙ્ગચ્છતામ્  ।

ગોમન્તાચલદારિકે ! તવ તટે તૂદ્યલ્લતાપાદપે
સદ્યો નિર્વૃતિમેતિ ભક્તજનતા તામૈહિકામુષ્મિકીમ્॥ ૬॥

ગોમતીમહિમા

એતત્તાપનતાપતપ્તમુદકં માભૂદિતીવાન્તિકે
માદ્યત્પલ્લવતલ્લજદ્રુમતતી યત્રાતપત્રાયતે ।

માતઃ ! શારદચન્દ્રમણ્ડલગલત્પીયૂષપૂરાયિતે
શય્યોત્થાયમજસ્રમાહ્નિકકૃતે ત્વાં બાઢમભ્યર્થયે॥ ૭॥

એકં ચક્રમવાપ્ય તત્રાભવતો દાક્ષાયણીવલ્લભા-
દ્દેવો દૈત્યવિનાશકસ્ત્રિભુવને સ્વાસ્થ્યં સમારોપયત્ ।

તચ્ચક્રં ત્વયિ ભાસતેઽપિ બહુધા નિશ્ચક્રમ્મહોપહા
યત્ત્વં દીવ્યસિ તત્તવૈષ મહિમા ચિત્રાયતે ત્રાયિનિ !॥ ૮॥

યે ગોમતીસ્તુતિમિમાં મધુરાં પ્રભાતે
સઙ્કીર્તયેયુરુરુભક્તિરસાધિરૂઢાઃ ।

તેષાં કૃતે સપદિ સા શરદિન્દુકાન્તિ-
કીર્તિપ્રરોહવિભવાન્   વિદધાતિ તુષ્ટા॥ ૯॥

ઇતિ શ્રીદુર્ગાપ્રસાદદ્વિવેદીવિરચિતા ગોમતી-મહિમા સમાપ્તા॥

